
					Prawfddarllenwyd y dudalen hon

Ystyria lwybr dy draed yn dda,

A threfna'th ffyrdd yn uniawn,

A dilyn reol pur air Duw,

Gan gofio byw yn gyfiawn.



Na thro ar dde na'r aswy law

I wyraw at anwiredd,

Ond cerdd yn mlaen heb lwfrhau

Hyd ganol llwybrau rhinwedd.








	DIARHEBION VIII



DOETHINEB nefol oddifry

Sydd yn llefaru'n firain,

Yn foneddigaidd heb ddim trais

A'i llafar lais mae'n llefain.



Mewn lleoedd uchel iawn yn glau,

Lle gwelir llwybrau lawer,

Y mae hi'n sefyll yn ddiwad

I weini'n rhad bob amser.



Gerllaw y pyrth, yn mhen y dref,

Mewnmodd digyfref beunydd,

Ac wrth y drysau'n ddigon clir

Y clywir ei lleferydd.



Arnoch chwi, wŷr, drwy gariad mawr,

'Rwy'n galw'n awr heb gelu,

Ac at feib dynion mae fy llais,

Dewisgar gais, i'w dysgu.



Ha! ha! ynfydion trawsion trwch,

Dychwelwch yn orchwylus,

